
Forsíðumynd: Grasi gróinn garður á milli trjáa austan við Hof, Fellum. 

Abstract 
Vegagerðin hired Rannveig Þórhallsdóttir, an archaeologist at the company Sagnabrunnur to 

do an archaeological registration for a mine at Hof in Fell. The project has the registration nr. 

2533. One archaeological remain was found within the mining area. The Cultural Heritage 

Agency of Iceland will decide on a sufficient preservation of the archaeological remains, 

according to the Icelandic Heritage Law Nr. 80/2012. 

Inngangur 
Að beiðni Vegagerðarinnar á Austurlandi var starfsmaður Sagnabrunns ehf., Rannveig 

Þórhallsdóttir, fornleifafræðingur, ráðin til að fornleifaskrá svæði sem er fyrirhugað að nýta 

sem námu að Hofi í Fellum, Múlaþingi. Fulltrúi verkkaupa voru Sveinn Sveinsson og Daði 

Gils Þorsteinsson. Verkið fékk verkefnanúmerið 2533 hjá Minjastofnun.  

Samkvæmt 16. gr. laga um menningarminjar nr. 80/2012 skal skráning á fornleifum, húsum og 

mannvirkjum fara fram á vettvangi áður en gengið er frá aðalskipulagi eða deiliskipulagi. Þessi 

fornleifaskráning fer því fram til að uppfylla skilyrði 16. gr. laga nr. 80/2012. Tilgangur 

fornleifaskráningarinnar er að kanna skv. þeim lögum heimildir um fornleifar á vegstæðinu, 

ásamt því að skoða vegstæðið á vettvangi til að meta eins nákvæmlega og unnt er hvort 

fornleifar sjáist á yfirborði eða gætu leynst undir sverði.  

Framkvæmdasvæðið 
Hjá Hofi var skoðað 70 m breitt og um 120 m langt svæði sem fyrirhugað er að nýta sem námu.  

Skráningin 

 

Samkvæmt lögum um menningarminjar nr. 80/2012 eru allar fornleifar friðaðar og sumar 

friðlýstar. Þeim má enginn, hvorki landeigandi, framkvæmdaaðili né nokkur annar spilla, 

granda né úr stað færa, nema með leyfi Minjastofnunar Íslands (21. gr.). Því eru allar þær 

fornleifar á könnunarsvæðinu sem og annars staðar og eru eldri en 100 ára, friðaðar skv. 

lögunum. Friðlýstum fornleifum fylgir 100 m friðhelgt svæði út frá ystu sýnilegu mörkum 

þeirra skv. 22. gr. Um friðaðar fornleifar er 15 m friðhelgað svæði umleikis samkvæmt sömu 

grein. Sú hefð hefur þó komist á að fara ekki of nálægt fornleifum og taka tillit til eðlis þeirra 

og þarfa. 

Þær fornleifaskráningar sem búið er að vinna á svæðinu eru eftirfarandi: 

 

- Adolf Friðriksson og Ragnar Edvardsson. (2001). Fornleifakönnun vegna 
fyrirhugaðrar virkjunar við Kárahnjúka. Fornleifastofnun Íslands.  

- Mjöll Snæsdóttir, Orri Vésteinsson og Sædís Gunnarsdóttir. (1997). Fornleifaskráning 
í Fellahreppi. Fornleifastofnun Íslands.  

- Orri Vésteinsson og Sædís Gunnarsdóttir. (1998). Menningarminjar á Fljótsdalshéraði 
og í Borgarfirði eystra. Svæðisskráning. Fornleifastofnun Íslands. Reykjavík.  

Mynd 1. Fyrirhugað námusvæði hjá Hofi merkt inn með gulu.  

- Rannveig Þórhallsdóttir. (2020). Fornleifaskráning á endurbyggðu vegstæði hjá Ásklifi 
í Fellum, Múlaþingi. Sagnabrunnur ehf.  
 

Í Sveitir og jarðir í Múlaþingi, Kumli og Haugfé og árbókum Ferðafélags Íslands var að finna 

greinargóðar vísbendingar um fornleifar, sem og við skoðun á túnakortum, jarðabókum og 

örnefnaskrám. 

Rannveig Þórhallsdóttir, starfsmaður Sagnabrunns ehf., fór á vettvang í góðu vorveðri þann 19. 

maí. Fornleifar voru mældar upp með Trimble Nomad 5.  

Fell 

Í Fellum er friðlýstar fornleifar að Ekkjufelli, Ormarsstöðum, Dagverðargerði og 

Vífilsstöðum.1 Þeir minjastaðir eru ekki í námunda við námusvæðið. 

 
1 Ágúst Ó. Georgsson.(1990). Skrá um friðlýstar fornleifar, bls. 42, Rannveig Þórhallsdóttir, (2020). 
Fornleifaskráning á endurbyggðu vegstæði hjá Ásklif í Fellum, Múlaþingi. Sagnabrunnur ehf. 

Mynd 2. Horft til norðausturs yfir garðinn 2533-1, sem liggur að hluta til inn í skóg hjá Hofi.  

Hof 

Eins og kom fram í fyrri skýrslu vegna 

vegaframkvæmda í Fellum er forn tóft 

að Hofi sem samkvæmt munnmælum 

er talin vera hof. Í Sveitum og jörðum 

er hún sögð friðlýst þó að hana sé ekki 

að finna í friðlýsingaskrá frá 1990. 

Einnig eru heimildir um fornan og 

efnismikinn túngarð, flæðiengi frá 

fyrri hluta 19. aldar og myllu við 

Myllulæk. Gamli torfbærinn stóð 10-

15 m norðar en núverandi íbúðarhús. 

Heimagrafreitur að bænum er frá 

1929.2 Þessar minjar eru utan 

fyrirhugaðs námusvæðis.  

 

2533-1. Hleðsla. Á miðju svæðinu 

sem fyrirhugað er að nýta sem námu, 

í um 680 m fjarlægð norðaustan við 

Hof, fannst um 125 m löng og um 30-

40 cm breið steinhleðsla, með einni 

steinaröð. Hleðslan hefur hugsanlega 

verið hlaðin undir girðingu á tímabilinu 1850-1950. Steinhleðslan liggur NA-SV. Taka skal 

fram að hleðslan telst ekki vera sá forni og efnismikli túngarður sem lýst er í Sveitum og 

jörðum. 

Minjarnar liggja þvert á framkvæmdasvæði vegagerðarinnar og teljast því í hættu (sjá mynd 

4). Lagt er til að minjarnar verði merktar á vettvangi svo þeim verði ekki raskað við 

framkvæmdirnar. Komi það ekki til greina að mati minjavarðar er lagt til að námusvæðið verði 

fært annað hvort vestan eða austan við minjarnar. 

 
2 Ármann Halldórsson, 1974. Sveitir og jarðir í Múlaþingi, I. bindi, bls. 414-416. 

Mynd 3. Steinhleðsla hjá Hofi. Horft til norðausturs í átt að skóglendinu.  

Tafla 1 með niðurstöðu fornleifaskráningarinnar. 

 

 

Nr. Teg. Fj. Hættuma

t 

Hætta Ástand Aldur Frið

lýst

? 

Mótvægisaðg. ÍSNET hnit 

2533-1 Garður 1 Vegagerð Í hættu Greinanlegar 1850-

1950 

Nei Minjar mældar 

upp og merktar á 

vettvangi eða 

námusvæði fært 

til vesturs eða 

austurs. 

704468.4505 

527782.2030 

Mynd 4. Fornleifar á framkvæmdasvæðinu hjá Hofi eru merktar inn með fjólubláu og afmörkun fyrirhugaðs námusvæðis 
merkt inn með gulu.  

Niðurstaða 
Minnt er á að allar minjar sem eru eldri en 100 ára eru friðaðar og þeim fylgir 15 m 

friðhelgunarsvæði út frá ystu mörkum þeirra. Þegar ekki er hægt að tryggja öryggi fornleifa 

eða þær þarf að fjarlægja vegna fyrirhugaðra framkvæmda þarf að grípa til mótvægisaðgerða. 

Slíkar aðgerðir geta verið allt frá breyttri áætlun um framkvæmdir sem taka tillit til fornleifa 

(1. kostur), nákvæmri GPS staðsetningu og ljósmyndun, að nákvæmri fornleifarannsókn, s.s. 

könnunarskurðum. Þá er tekinn þverskurður í gegnum minjarnar, snið teiknað og ljósmyndað 

og gjóskulaga leitað til að aldursgreina eftir atvikum. Leita þarf leyfis Minjastofnunar Íslands 

í öllum tilfellum og stofnunin ákveður umfangið og setur þá skilmála sem henni kann að þykja 

nauðsynleg. Varast ber að nýta svæðin í kringum fornleifar sem geymslustaði eða brautir fyrir 

vélar og tæki, eða efnisgeymslur af hverju tagi nema að leyfi Minjastofnunar Íslands komi til 

með eða án skilmála sem stofnunin kann að setja.  

 

Í töflu 1 er að finna lista yfir niðurstöðu fornleifaskráningarinnar á endurgerðu vegstæði í 

Fellum. Það fundust einar fornleifar í námunda við framkvæmdasvæðið. Fornleifarnar 

voru staðsettar og mældar upp og lagt til að þær verði merktar á vettvangi. Það er þó 

ákvörðun Minjastofnunar Íslands með hvaða hætti varðveislu eða frekari rannsóknum skuli 

vera háttað. Ef fyrrnefndar mótvægisaðgerðir teljast að mati minjavarðar ekki nægjanlegar 

er lagt til að námusvæðið verði fært annað hvort til vesturs eða austurs við minjarnar.  

